


ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_____» 2021 թվականի  N ____Ն

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Համաձայն «Բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասի` Հայաստանի Հանրապետության կառավարությունը   ո ր ո շ ու մ  է.
1. «Հայաստանի Հանրապետության 2021 թվականի պետական բյուջեի մասին» օրենքի N 1 հավելվածի N 2 աղյուսակում կատարել վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9 և 9.1 հավելվածներում կատարել փոփոխություններ` համաձայն NN 1, 2, 3 և 4 հավելվածների։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
        ՎԱՐՉԱՊԵՏ								 Ն. ՓԱՇԻՆՅԱՆ





ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Կարգավորման ենթակա ոլորտի կամ խնդրի սահմանումը, նախագծի ընդունման անհրաժեշտությունը. 
ՀՀ վարչապետի 2018 թվականի հունիսի 11-ի N 706-Ա որոշմամբ Կոռուպցիայի կանխարգելման հանձնաժողովի (այսուհետ նաև՝ Հանձնաժողով) հաստիքների առավելագույն թիվը սահմանվել է 40 միավոր։ Մինչդեռ, Հանձնաժողովի ձևավորումից հետո գործունեության սահմանված ծավալն ընդլայնվել է, մասնավորապես՝ 2020 թվականի փետրվարին, իսկ այնուհետև մարտի 25-ին «Կոռուպցիայի կանխարգելման հանձնաժողովի մասին» օրենքում, ինչպես նաև «Հանրային ծառայության մասին» օրենքում իրականացվել են փոփոխություններ, որոնց արդյունքում ընդլայնվել է հայտարարատու պաշտոնատար անձանց շրջանակը՝ ներառելով դատավորի օգնականներին, բոլոր համայնքների ղեկավարներին, նրանց տեղակալներին, իսկ Ազգային ժողովի կողմից սույն թվականի հունվարի 19-ին երկրորդ ընթերցմամբ ընդունված «Հանրային ծառայության մասին» օրենքում փոփոխություններ և լրացումներ կատարելու մասին» օրենքի նախագծով առհասարակ նախատեսվում է հայտարարագիր ներկայացնելու պարտականություն սահմանել նաև 15000 և ավելի բնակչություն ունեցող համայնքների ավագանիների համար։ Միաժամանակ, հայտարարատուների շրջանակը զգալիորեն ընդլայնվել է 3000 պաշտոնատար անձի փոխարեն ներառելով 9000 պաշտոնյա: Ընդ որում, հաշվի առնելով նաև վերջիններիս ընտանիքի անդամների հայտարարագիր ներկայացնելու պարտականությունը, հայտարարատուների ընդհանուր շրջանակը կազմելու է շուրջ 31000 անձ: Բացի այդ, սահմանվել է «Հանրային ծառայության մասին» օրենքով պաշտոնի նշանակման ենթակա անձանց/թեկնածուների բարեվարքության ստուգման լիազորությունը, ինչպես նաև Հանձնաժողովը պարտավորվել է իրականացնել գործող դատավորների գույքային ստուգում։ 
[bookmark: _GoBack]Աշխատանքի ծավալի նման ընդլայնվածության հետևանքով անհրաժեշտություն է առաջացել ավելացնել Հանձնաժողովի հաստիքների առավելագույն թվաքանակը:   
Միևնույն ժամանակ վարչապետի աշխատակազմի հաստիքային միավորների օպտիմալացման գործընթացով պայմանավորված, ինչպես նաև Հանձնաժողովի արդյունավետ գործունեությունն ապահովելու նպատակով վարչապետի աշխատակազմը նախաձեռնել է հաստիքների կրճատման գործընթաց։ Մասնավորապես՝ վարչապետի աշխատակազմը նախատեսում է կրճատել 4  (չորս) թափուր հաստիքային միավոր և դրանք հատկացնել Հանձնաժողովին:

2. Կարգավորման նպատակը և ակնակալվող արդյունքը.
 ՀՀ վարչապետի որոշման նախագծի ընդունումը պայմանավորված է վարչապետի աշխատակազմի հաստիքային միավորների օպտիմալացման և դրանք Հանձնաժողովին հատկացնելու, ինչպես նաև հաստիքների կրճատման արդյունքում ՀՀ 2021 թվականի պետական բյուջեով ՀՀ վարչապետի աշխատակազմին հատկացված 6,620.6 հազ. դրամն ուղղել ՀՀ 2021 թվականի պետական բյուջեով նախատեսված ՀՀ կառավարության պահուստային ֆոնդ ուղղելու անհրաժեշտությամբ: 

3. Նախագծի մշակման գործընթացում ներգրավված մարմինները.
     Նախագիծը մշակվել է վարչապետի աշխատակազմի կողմից:

4. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
        ՀՀ կառավարության սույն որոշման նախագծի ընդունումը ՀՀ 2021 թվականի պետական բյուջեի եկամուտների և ծախսերի փոփոխության չի հանգեցնի:

5. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին 
     Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։




